
[bookmark: _Hlk181873153]	Okružni privredni sud u Istočnom Sarajevu, stečajni sudija Minja Mirvić, u stečajnom postupku nad imovinom pravnog lica Zdravstvena ustanova Bioritam, ul. Vojvode Radomira Putnika 38, Istočno Sarajevo, zastupan po zakonskom zastupniku Šehovac Jovi, dana 14.03.2025. godine, donio je sljedeće:

R J E Š E NJ E 

	Pokreće se prethodni postupak radi utvrđivanja uslova za otvaranje stečajnog postupka nad imovinom pravnog lica Zdravstvena ustanova Bioritam, ul. Vojvode Radomira Putnika 38, Istočno Sarajevo.

	Za privremenog stečajnog upravnika imenuje se Klepić Miro iz Istočnog Sarajeva.

	Privremeni stečajni upravnik dužan je da: 
	Obezbijedi i stara se o imovini dužnika; Izvrši pregled dužnikovih poslovnih prostorija i izvrši uvid u poslovne knjige i dokumentaciju dužnika; Utvrdi da li postoje razlozi i uslovi za otvaranje i vođenje stečajnog postupka; Ispita da li imovina stečajnog dužnika može pokriti troškove stečajnog postupka; Utvrdi da li se poslovanje stečajnog dužnika može u cjelini ili djelimično  nastaviti u toku prethodnog postupka; Izvrši kontrolu poslovanja.

	Privremeni stečajni upravnik dužan je da podnese izvještaj ovom sudu u roku od 30 dana od imenovanja, u kojem će obavjestiti o poduzetim radnjama i iznijeti svoje stručno mišljenje o zatečenom stanju. 

	Ročište radi utvrđivanja uslova za otvaranje stečajnog postupka određuje se za dan SRIJEDA 30.04.2025. godine u 11:00 sati, u prostorijama Okružnog privrednog suda Istočno Sarajevo, sudnica broj 15, ulica Vojvode Radomira Putnika bb, Istočno Sarajevo, a na koje ročište se pozivaju predlagač, zakonski zastupnik - kao stečajni dužnik i privremeni stečajni upravnik.

	Ovo rješenje će se objaviti na oglasnoj ploči Suda, elektronskoj ploči suda, internet stranici APIF-a i u Službenom glasniku RS.

	Rješenje će se dostaviti registru ovog suda radi upisa zabilježbe o pokretanju prethodnog postupka nad imovinom pravnog lica Zdravstvena ustanova Bioritam, ul. Vojvode Radomira Putnika 38, Istočno Sarajevo.


Obrazloženje 

	Predlagač Šehovac Jovo je podnio sudu dana 17.01.2025. godine prijedlog za pokretanje stečajnog postupka nad imovinom pravnog lica Zdravstvena ustanova Bioritam Istočno Sarajevo.


	Dana 17.02.2025. godine predlagač  je u sudski  spis dostavio uplatnicu, kao dokaz  da je izvršio uplatu predujma na ime troškova pokretanja prethodnog postupka u iznosu od 4.000,00 KM.

	Slijedom toga, a budući da je prijedlog podnesen od ovlaštenog predlagača, te da je sudu dostavljena potrebna dokumentacija iz koje sud zaključuje da su se stekli uslovi za pokretanje prethodnog stečajnog postupka, to je u skladu sa odredbom člana 56. Zakona o stečaju RS (Službeni glasnik br. 16/16), odlučeno kao u izreci. 


                                                                                                                   Stečajni sudija 

								                       Minja Mirvić

POUKA O PRAVNOM LIJEKU:Protiv ovog rješenja stečajni dužnik i privremeni stečajni upravnik mogu izjaviti žalbu Višem privrednom sudu Banja Luka u roku od 8 dana putem ovog suda.








